
ԻՐԱՔԻ ՀԱՅՈՑ ԹԵՄԻ ԱՌԱՋՆՈՐԴԻ ԸՆՏՐՈԻԹՅՈԻՆ

Իրաքի հայոց թեմի առաջնորդարանի 
դիվանի կողմից Մայր Աթոռ ուղարկված 
ս(աշւոոնական մի հաղորդագրությունից 
քաղվածաբար «էջմիածին» ամսագրի ըն­
թերցողների ուշադրությանն ենք հանձնում 
մի շարք տեղեկություններ։

Ամենայն Հայոց Վեհափառ Հայրապետի 
կարգադրությամբ և Իրաքի հայոց թեմի 
Ազգային Կեդրոնական Վարչության հրա­
վերով, 1979 թ. ապրիլի 27-ին Իրաքի հա­
յոց թեմի առաջնորդական տեղապահ է 
նշանակվում Նյու Ջըրզիի (ԱՄՆ) Ս. Աստ­
վածածին եկեղեցու հոգևոր հովիվ և Մայր 
Աթոռի միաբան Տ. Ավագ վարդապետ Ա– 
սատուրյանը, որը ձեոնհասորեն վարում է 
այդ պաշտոնը ժամանակավորապես։

1979 թ. նոյեմբերի 28-ին Բաղդադում 
գումարվում է Իրաքի հայոց Ազգային Կեդ­
րոնական Վարչության և շրջանների թա­
ղական խորհուրդների խաոն ժողովը և 
միաձայնությամբ Իրաքի հայոց թեմի ա– 
ոաջնորդ ընտրվում Տ. Ավագ վրդ. Ասա– 
տուրյանը՝ չորս տարվա համար։

Սույն արժանավոր ընտրության արդյուն­
քը պաշտոնական գրությամբ ուղարկվում է 
Իրաքի կառավարությանն առընթեր Կրո­
նական և Կալվածոց մինիստրություն՝ աո 
ի վավերացումն։

1980 թ. ապրիլի 11-ին, ուրբաթ օրը, ար­
դեն ստացվել էր կառավարական վավե­
րացումը, որը հաստատում էր Տ . Ավագ 
վարդապետի առաջնորդական պաշտոնը։

Այս առթիվ Իրաքի հայոց Ս. Գրիգոր 
Լուսավորիչ առաջնորդանիստ՛ եկեղեցում 
տեղի է ունենում հանդիսություն, որին ներ­
կա է լինում նաև Մայր տաճարի լուսարա­
րապետ Տ. Հուսիկ արքեպ. Սանթուրյանը, 
որը հովվական այցելությամբ գտնվում էր 
Իրսւքում։

Հանդիսության ժամանակ հետևյալ իր

ուխտն է կատարում նորընտիր առաջնորդ 
հայրը՝ Ս. Սեղանի առաջ ծնրադիր։

«Ես, Աւագ Վարդապետ, նորընտիր ա– 
ուսջնորդ Իրւսքահայ թեմիս, ուխտեմ եւ 
խոստանամ առաջի Աստուծոյ եւ Սրբուհ– 
ւոյ Աստուածածնին եւ առաջի Սուրբ Հայ– 
րապետաց Հայաստանեայց Եկեղեցւոյ. 
նաեւ առաջի Աստուածընտիր Հայրապետի ն 
մերոյ Տեաոն Տեսան Վազգենի Առաջնոյ 
Կաթողիկոսին Ամենայն Հայոց եւ ի ներ– 
կայութեան հոգևոր դասու եւ հաւատացեալ 
ժողովրդեան՝ կալ եւ մնալ ցմահ հաւատա– 
րիմ միաբան Մայր Աթոռ Ս. էջմիածնի եւ 
կատարեալ հնազանդութեամբ ու կրօնա– 
ւորական ողջսւխոհութեամբ ծառայել Հա­
յաստանեայց Առաքելական Ս. Եկեղեցւոյ 
եւ Հայկւսզնեայց Ազգիս Հայոց։

Այլ եւ ուխտեմ հաւատարիմ քաղաքացին 
մնալ Իրաքի օրհնեալ հողին եւ հանդիսա­
նալ օգնական անոր ՛բարեխնամ իշխանու– 
թեանց։ Փառք Հօր եւ Րրդւոյ եւ Հոգւոյն 
Սրբոյ, այժմ եւ միշտ եւ յաւիտեանս յսււի– 
տենից։ Ամէն»։

Ուխտի կատարումից հետո եկեղեցու 
զանգերի ղողանջների և երգեհոնի ընկե­
րակցությամբ կատարվում է «էջ  Միածինն 
ի Հօրէ» շարականը, և Տ. Հուսիկ արքե­
պիսկոպոսը նորընտիր առաջնորդին հանձ­
նում է առաջնորդական պաշտոնական 
«ասան» և նրան առաջնորդում առաջնոր­
դական Աթոռ։

1980 թ. վւետրվարի 7-ին նորընտիր ա– 
ասջնորդ Տ. Ավագ վրդ. Ասատուրյանն այ­
ցելում է Բասրայի հայ համայնք՝ ընկերակ­
ցությամբ Տ. Օշական քհն. Գըլըճյանի։ 
Հաջորդ օրը առաջնորդ հայր սուրբը Հայ 
Երիտասարդաց Միության սրահում ներկա 
է գտնվում իրաքյսւն հեղավախության տա­
րեդարձի հանդիսությանը և խոսք առնելով 
շեշտում՝ Իրաքի համար այդ հեղափոխոլ–

թյւսն կարևոր խորհուրդը և արձանագրած 
աննախընթաց բւսրիբներր Իրաքի " Ո1 
վրրդ|ւ համար։

Բսարւսյում գտնված օրերին, ուրբաթ ° ՜  
րր, վւետրվսւրի 8-ին, առաջնորդ հայրը ս– 
պատարագ է մատուցում վարդանանց տո­
նի աոիթով և քարոզով ոգեկոչում Վար­
դանանց հերոսների հիշատսւկր։

Փետրվարի 10-ին, կիրակի օրր, Բաղ­
դադի հայոց Ս. Գրիգոր Լուսավորիչ եկե­
ղեցում, Վարդանանց տոնի աոիթով, ս. 
պատարագ է մատուցում Տ. Ավագ վարդա­
պետը և քարոզում օրվա տոնի խորհրդի 
և ազգային հայրենասիրական նշանակու­
թյան մասին։

Հավսւրտ ս. պատարագի, Վեհւսփաո 
Հայրապետի անվանակոչության տոնի ւս–

ոիթով, կատարվում է Հայրապետական 
մաղթանք։

Iքարտի 7-ին, ուրբաթ օրր, կատարվում 
I. մասնավոր հոգեհանգիստ Իրաքի հայոց 
Ս. Գրիգոր Լուսավորիչ եկեղեցում՝ Իրաքի 
հայոց նախկին առաջնորդ Տ. Ասողիկ ար– 
քեպ. Ղազարյանի մահվան տարելիցի աո– 
թիվ։

Ջերմորեն շնորհավորում ենք Իրաքի 
հայոց աուսջնորդ Տ . Ավագ վարդապետի 
արժանավոր սույն ընտրությունը և բարե­
մաղթում, որ նրա առաջնորդության տարի­
ներին Իրաքի հայ համայնքը, ազգային ե– 
կեղեցական ու մշակութային կյանքը է(լ ա– 
վելի պայծառանա՝ ի մխիթարություն հա­
վատացյալ հայ ժողովրդի և ի բարօրու­
թյուն Իրաքի արաբ հյուրընկալ ազնիվ ժո­
ղովրդի հայրենական հաջողությունների։

Վեհաւիաո Հայրաս|ետի բարեհաճ կար­
գադրությամբ և Իրաքի հայոց թեմի առաջ­
նորդ Տ. Ավագ վարդապետ Ասատուրյանի 
և Ազգային Կեդրոնական Վարչության 
հրավերով Մայր տաճարի լուսարարապետ 
Տ. Հոսփկ արքեպ. Սանթուրյանը հովվա­
կան այցելո՚թյան 1; մեկնում Իրաքի հայոց 
թեմ՝ տանելով Հայոց Հայրապետի ողջույն­
ներն ու օրհնությունները և նախագահելու 
Ավագ շաբաթ լիս և Ս. Զատկի արարողու­
թյուններին։

Մարտի 28-ին, շաբաթ օրը, Հուսիկ սրր– 
բազանը ժամանում է Բաղդադ և դիմավոր­
վում առաջնորդ հոր, Ազգային կեդրոնա­
կան Վարչության անդամների, հոգևորւս– 
եանությւսն կււղմից և առաջնորդվում մայ­
րաքաղաքի հայոց Ս. Գրիգոր Լուսավորիչ 
Մայր եկեղեցի, ուր մուտք է գործում «Հրտ– 
շաւիառ»–ով։

Երեկոյան ժամերգության ավարտին Տ. 
Հուսիկ արքեպիսկոպոսը ներկա ժողովըր– 
դին փոխանցում է Հայոց Հայրապետի ող­
ջույններն ու օրհնությունները։ Ապա առաջ­
նորդվում է առաջնորդարանի դւսհլիճ, ուր 
նրա ժամանումը ողջունում են թեմի պա– 
տաււխանատու անձինք։

Մարտի 30-ին Ազգային Կեդրոնական 
Վարչության նախագահ դոկտ. Հասրաթ 
Միքայե|յանն իր բնակարանում պւսշտոնա– 
Կան ընդունելություն է կազմակերպում ի 
պատիվ սրբսւզան հոր։

Մարտի 31-ին, երկուշաբթի օրը, սրբա– 
գանր, ընկերակցությամբ Տ. Ավագ փսր– 
դապետի, հալվական այցեյության է տալիս 
Մուսուլի հայ համայնքին և տեղի Ս. է ջ ­

միածին եկեղեցում հավաքված բազմու­
թյանը հաղորդում Հայոց Հայրապետի 
ողջույնն ա օրհնությունները։ Երեկոյան 
Մասալի հայ համայնքը ճաշկերույթով 
պատվում է Մայր Աթոռի ներկայացացչին։

Մուսուլում գտնված օրերին Տ. Հուսիկ 
արքեպիսկոպոսն ընդունում է բարիգա­
լստ յա ն այցելությունը տեղի ասորի կա­
թոլիկ և ասորի օրթոդոքս եկեղեցիների 
առաջնորդ ների։

Ապրիլի 1—4 օրերին սրբազանը և ա– 
ոաջնորդ հայրը այցելության են մեկնում 
Դըհոգ և Զախո և ապա Քեըքուկ։ Ամենու­
րեք Տ. Հուսիկ արքեպիսկոպոսը հաղոր­
դում է Հայոց Հայրապետի ողջույններն ու 
օրհնությունները և ի դեմս Հայոց Հսւյրսւ– 
պետի՝ արժանանամ խանդավառ ընդունե­
լության և բարեմաղթությունների։

Բաղդադ վերադառնալով սրբազանը Ս. 
Գրիգոր Լուսավորիչ եկեւլեցամ նախագա­
հում է Ավագ հինգշաբթիի եկեղեցական 
արարողություններին, կատարում Ոտնլվա­
յի կարգը և գիշերը նախագահում Հըսկ– 
ման արարողությանը։

Տ. Հուսիկ սրբազանը ապրիլի 6-ին, Ս. 
Հարության հրաշափառ տոնի առիթով, Ս. 
Գրիգոր Լուսավորիչ եկեղեցում ս. պատա­
րագ է մատուցում՝ խառներամ հայ հավա­
տացյալների ներկայությամբ։

«Հալր մեր»–ից առաջ պատարագիչ սըր– 
բսւգանն ընթերցում է Ամենայն Հայոց Վե– 
հսսիաո Հայրապետի զատկական քւսրոզր, 
որը տպագրվել Ւ «էջմիածին» ամսագրի 
սույն համարում (էջ 3 )։

Այնուհետև պատարագիչ սրբազանն ըն–



թերցում է Ամենայն Հայււց Վեհափաո Հայ– 
քւապեսփ սրբատառ կոնդակը, ոբով նոր­
ընտիր առաջնորդին իրավունք էր տրվոււէ 
կրելու մանուշակագույն ծաղկյա փիլոն։ Տ. 
Ավագ վարդապետը բարձրանում Է ս. խո–

կարդում Իր աքի Հայ Բարեգործական Ընդ­
հանուր Միության Տան մեջ՝ «Մայր Աթոռի 
գանձերը» թեմայի շուրջ։ Իսկ հաջորդ օրը, 
ապրիլի 9-ին, չորեքշաբթի օրը, սրբազա­
նը դասախոսում Է Բաղդադի Հ.Ե.Ե. Միու–

Մի պահ Բաղդադի հայււց Ս. Գրիգոր Լուսավորիչ եկեղեցում կատարված արարողությունից
(Ապրիլ 6, Զատիկ)

րան, և Տ. Հուսիկ արքեպիսկոպոսը նրա ու­
սերի վրա Է գցում մանուշակագույն ծաղկ­
յա փիլոնը և հուզիչ խոսքերով շնորհավո­
րում առաջնորդ հոր եկեղեցանվեը և հանր­
օգուտ համեստ ծառայությունները։

Ժողովրդի հոգևոր ուրախությունը բազ­
մապատկվում Է, երբ սրբազանը հաղոր­
դում Է, որ նույն օրն իսկ ստացվել Է Տ . Ա– 
վագ վարդապետի առաջնորդական պաշ­
տոնը հաստատող հանրապետական հրո­
վարտակը։

Հավարտ ս. պատարագի սրբազանն ա– 
ռաջնորդվում Է առաջնորդարանի դահլիճ» 
ընդունելու զատկական շնորհավոըություն– 
ներ։

Ապրիլի 8-ին, երեքշաբթի օրը, Տ. Հուսիկ 
սրբազանը հետաքրքիր դասախոսություն Է

թյան սրահում՝ «Հայաստանի պատմական 
վանքերը» թեմայի շուրջ։

Դասախոսոււ9յուններից հետռ տրվում են 
ճաշկերույթներ՝ ի պատիվ Մայր Աթոռի 
ներկայացուցչի։

Ապրիլի 10-ին, հինգշաբթի օրը, Հուսիկ 
սրբազանը, ընկերակցությամբ առաջնորդ 
վարդապետի և Ազգային Կեդրոնական 
Վարչության անդամ տիար Հայկ Բոստան– 
յանի, պաշտոնական այցելություն Է տալիս 
Իրաքի Կսղվես ծոց և Կրոնական գործերի 
մինիստրության ընդհանուր տնօրեն տիար 
Աբբաս Աբդ-Էլ էմիրին և շնորհակալու­
թյուն հայտնում Իր՝ Իրաք այցելության 
առթիվ ցուցաբերված բարյացակամության 
համար։ Սրբազանը միաժամանակ բարե­
մաղթություններ է կատարում Իրաքի արաբ

ւսզնիվ ժողովրդի բարօրության և կառա­
վարության հայրենանվեր աշխատանքների
հաջողության համար։

Այս այցեյաթյան աոիթով ս|րն. Աբբսւս 
Աբդ-Էլ Էմիրը պաշտոնապես աուսջնորդ 
Ավագ վարդապետին Է հանձնում առաջ­
նորդական րնտրության հանրապետական 
հրովարտակը։

Նույն օրը, երեկոյան, Իրաքի հայոց ա– 
ոաջնորդը ե Ազգային Կեդրոնական վար­
չությանը, ի պատիվ Տ. Հուսիկ արքեպիս­
կոպոսի, ընդունելություն Է կազմակերպում՝ 
նրա ծննդյան 60-ւսմյակի աոթիվ։ Ընդու­
նելության ժամանակ սրբազանի ծննդյան 
հոբելյսւնր շնորհավորում ե բարեմաղթու­
թյուններ են կատարում ներկաներից ո– 
մւսնք։

Այս աոթիվ առաջնորդ վարդաս|ետր 
հայտնում Է, որ իր միջնորդությամբ Հայոց 
Հայրապետը բարեհաճել Է Բաղդադում ե– 
կեղեցսւկան-ազգային կյանքում ավելի քան 
30 տարիներ հանրօգուտ ծառայություն մա­
տուցած տիկին Աննա Չոպանյւսնին և տի­
կին Էոժեն Ստեփանյւսնին արժանացնել 
«Ս. Ներսես Շնորհալի» շքանշանի, իսկ 
Բաղդադի «Կոմիտաս» երգչախմբի բազ­
մավաստակ ղեկավար պրն. Կարապետ 
Քիշմիշյանին պարգևատրել Է «Ս. Սահւսկ– 
Ս. Մեսրոպ» շքանշանով։

Այնուհետև Տ. Ավագ վարդապետր հրսւ– 
պարակավ րնթերցո<մ Է հայրապետական 
կոնդակները, որոնք տպագրվել են «Էջ­
միածին» ամսագրի սույն համարում (՛Էջ 
14, 15, 16)։

Հայրապետական կոնդակներն ունկնդըր– 
վամ են հոտնկայս, երկյուղածությամբ և 
երախտագիտությամբ։ Բոլոր ներկաների 
ծափողջույնների ներքո Տ. Հուսիկ սրբա­

զանը հրապարակավ հանձնում Է շքսւնը– 
շսւններն ու կոնդակներր։

Օգտվելով առիթից Տ. Հուսիկ սրբազանը 
ջերմ շնորհակալության Է հայտնում նաև 
առաջնորդ Տ. Ավագ վարդապետին, Իրաքի 
Ազգային Կեդրոնական վարչությանն ու 
ողջ հայ համայնքին՝ իր հանդեպ ցույց 
տրված ջերմ հյուրասիրության և հարգան– 
րի համար, որպես համեստ միաբան Մայր 
Աթոռի։

Ընդունելության ժամանակ խոսք Է սա­
նում նաև Ազգային Կեդրոնական Վարչու­
թյան նախագահ դոկտ. Հասրաթ Միքայել– 
յանը և րնդհանուր խանդավառության մեջ 
հայտնում ի լուր ժողովրդյան, որ երախ­
տագիտությամբ ստւսցվել Ւ. առաջնորդա­
կան րնտրության վավերացման հանրապե­
տական հրովարտակը։ Բոլորր հոտնկայս 
սրտագին ծաւիահարություններով իրենց 
երախտագիտությունն են հայտնում Իրաքի 
բարեխնամ կառավարությանը և Իրաքի 
հանրապետության նախագահ Նորին Վսե­
մություն Սատտամ Հյուսեի նին՝ Իրաքի հայ 
համայնքի հանդեպ ցույց տրված կառա­
վարական բարձր ուշադրության համար։

Այնուհետև, այս բոլորից հետո, Տ. Ավագ 
վրդ. Ասատուրյանը ներկաներին ծանո­
թացնում Է Տ. Հուսիկ արքեպիսկոպոսի 
կենսագրությանը և Մայր Աթոռում նրա 
ծառա յո ւթյո ւ ն նե րի ն:

Այս աոթիվ Բաղդադի հայ համայնքի 
կողմից սրբազանին, որպես հիշատակ, 
նվիրվում Է ոսկյա գեղեցիկ մի մատանի։

Տ. Հուսիկ արքեպիսկոպոսը լավագույն 
տպավորություններով և հիշատակներով 
ապրիլի 16-ին վերադառնամ Է Մայր Ա– 
թոո։


